NUMEROS

Sacerdote unikama
upiokin sindnxuan bana

6 22fsokin ka Nukén 'Ibun
amiribishi Moisés katékéan-
kéxa: 23Aar6n 'imainun ain
béchikékama kamina Israel unibu
upiokin sindnxunkian ésokin
kanun kati 'ain:

24 Nukén 'Tbun ka upiokin
sindnxunkin mi béruanti
'ikén;

25 Nukén 'Tbun ka mi upi
isti 'ikén, 'imainun ka
nuibakin mi 'akinti 'ikén;

26 Nukén 'Ibun ka mi 'itsaira
nuibati 'ikén, 'imainun
ka upiti tsébnun mi 'akinti
'ikén.

27 Esokian sacerdote unikaman
'én ané nuikin Israel
unikama kakébétan kana,
'én asérabia usai 'inun
imiti 'ain.

Usai pascua nété
inuti 'iti bana
(Ex 40.34-38)
9 15 A nétéan xubusa okin chupa
'aké a sénéonké a néténbi
ka manamiax ubukin Diosan
amikéxun kuinan a xubu mapua-
kéxa, mapukéx ka pékaratamainun
usai 'iakéxa. 16Usakin ka kamabi
nétén kuinan xubusa okin 'aké a
mapuakéxa: usa 'iké ka iméribi tsi
rékirukésa 'ixun kuinan mapuké

Israel unikaman isakéxa. 17 Uisaran
kara xubusa okin chupa 'aké ain
kaxunuax kuin niruia anun ka
Israel unikamax méniokakiani
anua 'iké anuax kuani uinu kara
kuinsa ax nirakétia anubi Israel
unikamax anu 'i nirakéakéxa.
18'mainun ka uinsaran kara
Nukén 'Ibun atu kuanun kaia
a nétén kuni kuanux anu pain
'i bérukankéxa, anuax kuinsa
nirakékébé anu pain i bértiakéxa.
Anu ka uiti nété kara 'iti 'iké, ati
nété xubusa okin chupa 'aké anu
kuin 'iakéxa. 19Kuin axa xubusa
okin 'aké anu pain basi 'ikébé
ka Israel unikamax kuanima anu
pain bukuxun Nukén 'Ibu Dios
rabikankéxa. 2°Kuin axa xubusa
okin 'aké anuax 'itsama nétéishi
'inun Diosan 'imitankéxua anuax
kuanun 'imikébé ka Israel unikama
a nuibiani kuankéxa, kuanibi
ka kuin axa Diosan nirakénun
'imikébé attixribi nirakéakéxa.
21'mainun ka ‘'ikatsi imé nira-
kédénxa, pékarakébé kuin ax kuan-
kébé nirukiani Israel unikamax
kuankéxa. Usaia imé 'ikésairibi
nétén 'ikébé ka a isbiani atGxribi
kuankéxa. 22Kuin axa xubusa okin
chupa 'aké anu nirakéti 'itsama
nété 'ianan, achtshi 'uxé 'ikatsi
'ianan achtshi baritia 'ikatsi
nirakétankéx kuankébé ka Israel
unikama atux pain rékuénkianima
anu pain 'i bértiakéxa. 'Ainbi ka

kuin axa kuankébé kuni atxribi a
nuibiani kuankéxa. 23Nukén 'Ibun
ka kuantima 'iké kixun nirakémi-
kébé bértianan ka kuanti 'iké kiax
kikébé kuni kuankéxa. Ainbi ka
Diosan kuin 'ianan tsi rékirukésa
a kuanun 'imikébé attixribi kuan-
kéxa, 'ainbi ka uinu kara kuin
nirakéaxa anuxun Dios rabiakéxa,
usakian Israel unibu kanun Moisés
Nukén 'Ibun kasabiokin 'akéxa.

Israel unikama ain bashi
Sinai kaké anuax kuan bana

1 O 11Bari achtshi inutankéx
bari itsi 'iruké antan 'uxé
achdashi intdkébéa 'uxé itsi xamaru-
kébé ka xubusa okin chupa 'aké
anua achtshi nu 'aké 'iké xubu
kaxunuax kuin manami ki nirua-
kéxa. 12Usai 'ikébé ka israel unibu
tsuakirukiani anu uni 'ikéma me
ain bashi Sinai kaké anuax kuan-
kéxa. Kuantankéx ka anu uni
'ikéma me itsi Paran kaké anua
kuin ax nirakékébé anuribi israel
unikama nirakéaxa.
33Usa 'ain ka Nukén 'Ibun bashi
Sinai kaké anuax kuani rabé
'imainun achtshi nété 'ikiani
kuankéxa. Kuankian levita uni
rairinén Nukén 'Ibu Diosan bunan-
tisa kurin ratakakaké anua ain
fiukama puruké a rékuémibiani
kuani uinu kara tantiti 'iké kixun
baribiamainun ka 'aisamaira
uni atu kaxt kuankéxa. 34Uisa
nétén kara anua 'iké anuax atux
kuania a néténbi ka Nukén 'Ibun
'imikéx kuin atu manami kuan-
kéxa. 35Kuankian bunantisa kurin

Numeros 9-11

ratakakakin 'aké a rékuémibiankin
buankébé ka Moisés ésai kiakéxa:

'En 'Ibu numi 'akinti
kananuna kuéénin. jAx
mimi nishké unikama
abistanun 'imiti kana
kuéénin! |'Ex kana mi isi
'ikésa 'inua ax numi 'iké
unikama abisti kuéénin!

36 'Ainbi ka bunantisa okin
'aké an buanké unikaman
nirakékinkébé Moisés
kiakéxa:

'En 'Ibu min uni Israel
unikama kamina béri
éntima 'ain, ax ka
tupuntisamaira ain
suntarukama 'ikén.

Nukén 'Ibun israel unikama

nami 'indnuxun ka bana

1 1 1Achtshi nétén ka Israel
unibu témeérai Nukén
'Tbumi 'atimai banai kiakéxa. Usai
kikania kuati nishkin ka Nukén
'Tbun atux anu 'iké a béararati tsi
rékirunun 'imiakéxa. 2Usai 'ikébé
sharakin ka unikaman Moisés atua
'akinun kixun kakéxa, kakéxun
ka Moisésnén Nukén 'Ibu atu
'akinun kixun fiukdaxuankéxa.
Nukaxunkébé ka tsi rékirukésa
'inun 'iké ax nétéakéxa. 3Usai
anuax 'iké ka a me Tabera kakin
anéakéxa, anuxun Nukén 'Ibun atu

béaramikin tsi rékirumikeé 'iké.
4Anu ka Israel unikamabé
méskuax kuanké bétsi menu
'iké unikama an pitishi sindnké
unikama atux pain nami pikatsi
kia kuati. Israel unikamaxribi

Numeros 11

tsuadkirui nami pikatsi kiax ini
sharati kdnani kikankéxa: “jUinua
karanuna a piti nami mérati 'ai
kiax kanani kikankéxa! 5;iBéribi
kananuna nun sinanin Egipto
menuxunu kupimashi tsatsa
pianan! pepinu, santira, cebolla,
'imainun 'ajos, akama kananuna
piakén. ¢'Ainbi kananuna béri
énuxun bétsi nu pikinma namira-
tsushi pikasmati akénuma kénu-
tisa tanin.”

7(Mana ax ka 'atsa putu iskésa
'iakéxa; usa 'aish ka panshian
bépinnu nu béru iskésaribi
'iakéxa, 8'imainun ka harina xéni-
kénun méskukésa 'iké 'unankéxa.
Usa 'iké ka mananuax nipakétia
ain 'ikénuax chikitankéxun bixun
unin réanan chakaxun pépékaxun
'anan pansa okin 'axun xuiakéxa.
9 Antan, kuénkuru atux anu 'iké
anu 'ibtké a imé ka mana axribi
abé 'ibuakéxa.)

10Usa 'ain ka Moisésnén Israel
unikama atux anu 'iké ain xékuénu
xékuénu nitsax ain aintsikama-
bébi sharati ini kikania kuakéxa.
Usaia ami katamétima 'ikania
kuati ka Nukén 'Ibu atumi nisha-
kéxa. 'Imainun ka Moisésnéxribi
atux usai 'ikanké a kuééanma
'ikén, 1kuéénkima ka Nukén 'Ibu
kakéxa:

—¢Uisoti kaina 'éx min uni
'ikébi 'é 'atima oin? ;Uisa kaina
min éné unikaman 'apu 'imi-
xunbi 'é oisatanin? 12;'Ex ain
papa 'ianan ain tita 'ixun karana
atu 'ikGixun tudxura 'akésokin
ain chaitiokékama 'inankatsimi

kia me anu buénti 'ain? 13;Uinua
karana éné unikama piminuxun
nami biti 'ain? Ené unikaman ka
'é nami 'indnun kikin kaia. 14'En
kana éné unikama 'aisamaira
'iké 'ératsushi 'ixun buankasmati
'ain; ax ka 'énan téira 'iti 'ikén.
15Esokin 'aisatankin kamina, 'é
bamatanun énti 'ain, asérabi min
nuibakin kamina usakin 'é 'ati
'ain. Usakinmi 'akéx kana 'itsaira
nuibakatima 'ain.

16Kiabi ka Nukén 'Ibun ésokin
kakéxa:

—'E kamina setenta Israel
unikama ain kushibu min
'un4dnké timéxun, xubusa okin
chupa 'aké anuax 'ébé banati
anu béxun kainti 'ain. 7Anu
ubttankéx kana 'éx mibé anuax
banati 'ain, 'imainun kana mi
'inanké 'én kushi usaribi atu
'inanti 'ain, 'inankéxun ka attn-
ribi éné unikama buanti isti mi
'akinti 'ikén. Usa 'ain kamina atun
'akinkéx mixi nuibakatima 'ain.
181Atankéxun kamina a unikama
iméishi, nami pintixa méniokanun
kati 'ain. 'En kana inia ésai atux
kia kuan jUinua karanuna a piti
nami biti 'ain! jEgipto menuax
kananuna asabi 'iakén! Usai kia
kuax ka Dios ésai kiakéxa, asabi
ka 'én kana a piti nami atu 'inanti
'ain, 19'inankin kana achtshi
nété, rabé nété, mapai achushi
nété, mapai rabé nété 'imainun
mapai rabé 'imainun mékén rabé
nétéra atun piti nami 'indntima
'ain. 20Usokin 'inankéxun ka
unikaman achtshi 'uxé 'imikin

nami piti 'ikén, a nami pikéxuan
ain rékinanbi chikikin namin
ténankéx ami kuinsati anabukin
istisamatankin ka timati 'ikén,
attinbi ka 'én 'akinkéxunbi Nukén
'Tbu ka nubé 'iké kixun sinanima
'én kuamainunbi 'atimati banai
ini kikanxa: ¢Uisakatsi karanuna
Egipto menuax chikian?

21Usa 'ain ka Moisésnén Dios
kakéxa:

—Axa 'ébé uké unikama ax ka
seiscientos mil uni 'aish 'aisamaira
'ikén. ¢Usa 'ainbi karamina mix
'én kana achtshi 'uxé 'imikin piti
nami 'inanti 'ain kiax kin? 22 ;Uinu
kara 'aisamaira oveja 'imainun
vacakama nun kamabi unibétan
sénéntanun réti a 'ik? Nun tsatsa
parimpapanu 'iké, kamabi bixun
'inankéxi ka atubétan sénénma 'iti
'ikén.

23fsaj kiabi ka Nukén 'Ibun
kakéxa:

—¢Min sinankéx kara 'én kushi
chamaratsu 'ik? Béri kamina
asérabi kara 'éx kikésabi oi 'ia
kara 'ima kixun isti 'ain.

Setenta 'ain kushibunéxa
Diosan ain bana fiuixunti
kaiské uni 'ikésaribiti bana

24Usakian kakéx anuax chikixun
ka Moisésnén kamabi uni usakin
Nukén 'Ibun kaké banakama
nuikin kakéxa, kanan ka setenta
Israel uni ain kushibu aribi xubusa
okin 'aké rapasu sétéankéxa.
25Usai kuin nébétsin ubuax ka
Nukén 'Ibu Moisésbé banakéxa;
banatankéxun ka Moisés 'inanké

Numeros 11

ain kushi chuktmashi bitankéxun
setenta unikama aturibi ain kushi
chukumashifiu 'inun 'imiakéxa.
Usakian ain kushi 'inankéxun
an Dios kiké bana uni fuixunké
kamasa 'ixun bana fuixuankéxa;
'ainbi ka amiribishi usai 'ité-
kéanma 'ikén.

26 Anu ka setenta unikama anua
kaiské Eldad 'imainun Medad
kakin anéké uni rabé ‘'iakéxa,
'ainbi ka xubusa okin chupa 'aké
anu kuanima ain 'ikénubi tikia-
kéxa. Anu 'ainbia, atunuribi ain
kushi chuktmashi 'iruan ka an
'amikéxun rairinén 'akésaribi
okin anu 'iké unikama an Dios
kiké bana unikaman 'akésaribi
okin bana fuixuankéxa. 27 Usokian
'akébé abakiani kuanxun ka
achushi tudkén Moisés kakéxa:

—iEldad 'imainun Medadnén ka
an Dios kiké bana uni nuixunké-
kaman 'akésa okin anua 'ikanké
anuxun bana nuixunia kixun
kakéxa! 28Usokian kaia kuakin
ka Josué, Nunnén béchiké béna-
xuinshi 'akinia ax kaniké an
Moisés kakéxa:

—iDiosan uni Moisés min,
kamina usakian 'akanun 'amitima
'ain!

29Kiabi ka Moisésnén kakéxa:

—¢'En usakin fiu 'ati kuéénima
kaina usai kin? j'"En kana kuéénin
Nukén 'Ibun ain béru fiunshin
'indnkéx ka kamabi unix an ain
bana fiuiké unikamasaribi 'iti
'ikén! 30Usai 'itankéx ka Moisés
'imainun Israel unibunén kushibu
atux anu 'ikénu kuankéxa.

Numeros 11-13

Nukén 'Tbun
'umpanxonénmeé 'éo
'inan fuiké bana

31Esokin kakin Nukén 'Ibun
Moisés sénéon ka ain sinanén
parimpapanuax békikin sunun
'umpanxonénmé 'éo anua Israel
unibu 'iké atun xubu rapasu réré-
kibunun 'imiakéxa, 'imikéx ka
'aisamaira 'aish achtshi metro
manansa ‘'iakéxa, usa 'aish ka
achtshi nétén bain kuankébétan
sénén 'iakéxa. 32Usa 'iké ka nétén
bibaikin iméribi binékinbi a péka-
rakébétanribi 'umpanxénnémé 'éo
unikaman biakéxa. Bikin ka mapai
rabé sénéonkin kamaxunbi bukun-
kin biakéxa, usokin bitankéxun
ka ménioxun attin 'iké rapasubi
éskitanun bariénkankéxa. 33 Ainbi
ka 'umpanxénnémé 'éo nami
pikin Israel unibunén sénéonké
'aimabi amia 'atimai banakanké
kupin atu Nukén 'Tbun kéfiumikin
'itsaira masékéxa. 34Usaia anuax
'iké ka a me Quibrot-hataava
kakin anéakéxa, anua an pitishi
sinanké unikama mainké kupin.
35Mainbiani Quibrot-hataava kaké
anuax kuantankéx ka Haserot kaké
me anu pain i bérukankéxa.

Maria 'imainun Aarén
Moisés fui 'atimati bana

1 2 1Usa 'ain ka Maria ain

chirabaké 'imainun Aarén
ain xukén apan Moisésnén etiopi
xanua biké 'ain, ami 'atimakin

fui banakéxa. 2Banai ka ésairibi
kikankéxa: “Nukén 'Ibu ka Moisés

béshi banakéma 'ikén; nubéribi ka
banaxa.” Kikania ka Nukén 'Ibun
kuakéxa.

3Moisés ax ka upi sinan nu 'aish
nishananti sindnkéma uni éné
menu 'iakéxa. 4Usa uni 'iké iskin ka
Nukén 'Tbun Moisés, Aar6n 'imainun
Maria akama kakéxa: “Mi achtshi
'imainun rabétax kamina mapénati
okin chupa 'aké anu timéti 'aké anu
kuanti 'ain.” Esai Dios kia kuati ka a
kamaxbi anu kuankéxa. SKuankébé
ka Nukén 'Tbun xubusa okin chupa
'aké ain xékué manami anu kuin
xapu unénkeésa 'inua kéxtuira 'inun
'ibiké anu ubtiakéxa, ubuxuan
anuxun kuénkéx ka Aarén 'imainun
Maria anu kuankéxa, 6kuania ka
Nukén 'Ibun ésokin kakéxa: “Béri
kana mikama ésokin kain: An 'éx
kiké bana uni fiuixunké mitsunu
'iké kana 'én namamikésokin kanan
kana namamikinribi kain; 7usa
'ainbi kana 'én uni Moisés abéishi
usai banaima 'éxbi abé banakin
kana asérabi kain. Ax ka 'én uni
rairi 'ikésai 'ima 'én kakésabi oi 'ia,
8'imainun kana abé banai an unanké
unibé béstnax banakésai banain,
'imainun kana kuaisabi 'itanun abé
banakin 'énbi kain. ;Usa 'ainbi kara-
mina mitsux a fiui 'atimai banain?”

Moisésnén mapai rabé
'imainun rabé uni
Canaan kaké me
nachatanun xua bana

(Dt 1.19-25)

1Achtshi nétén ka Nukén
'Tbun Moisés ésokin
kakéxa: 2“Israel unibu rairi

kamina 'én mitsu 'inanuxun ka
Canaan kaké me a nachatanun
xuti 'ain. Xukin kamina achftshi
achushi nakanu 'iké ain kushibu
xuti 'ain.” 3Esokian kakéxun ka
Moisésnén Diosan kakésabiokin a
unikama anu uni 'ikéma me Paran
kaké anuxun xuakéxa. A unikamax
ka an Israel unibu 'akinké ain
kushibukamaishi 'iakéxa.

25Usakin xukéx kuantankéxun
ka achtshi 'uxé 'imainun mapai
rabé nété 'imi nikin fiachabé-
tsini amiribishi anua ain patsan
bukuké, 26Cadés kaké anu uni
'ikéma me Paran anubi rikua-
tsiankéxa. Anu ka Moisés, Aar6én
'imainun kamabi israel unibu
'iakéxa. Anu bébatankéxun ka uisa
kara a mekama 'iaxa a 'imainun
an buanké bimi akama ismianan a
menu 'iké unibu isbianké akamabi
Moiséskénun israel unibu fiuixuan-
kéxa. 27Nuixunkin ka ésokin
Moisés kakéxa:

An me fiachai kuanké
unikaman bana fAuia.

Numeros 13

—A fachatanunmi nu xuké me
anu kananuna béban. Bébaxun
kananuna kamabi isan a mex
ka upfira 'ikén, anuax ka vaca,
oveja 'imainun carnero kamabi
fiuina ax upiti kania, 'imainun
ka éné bimikamax a menuxun
'apdké 'ikén. 28Usa 'ainbi ka a
menu 'iké unikama ax kushii-
rabu 'ikén. Ain émakamax ka
chaiirabu okin upiokin kénéké-
buishi 'ikén. Usa isanan kana-
nuna Anacnén rébunkikamaribi
chaiira unibu 'aish nu tupumabu
nun titikaisamabuira 'iké isan.
29Négueb kaké me sénénakéké
anu ka amalecita unibu tsétia,
'imainun ka ain bashi nifilu me anu
hitita, jebuseo 'imainun amorreo,
unibu tsémainun ka parampapa
kuébi Jordan kaké anu cananeo
uniburibi tsétia. 3°Esakin atun
Auixunia kuati sharadkin Moisés
fiukai kikania okin ka Caleb kaké
uni an kamabi Israel unibu nété-
mikin, ésokin kakéxa:

—iNun kananuna a mekama
atubé 'akanantankéxun bitsi
kuanti 'ain! jNux kananuna a
unikama tupuma 'ain, usa 'ixun
kananuna atu 'atankéxun ain me
biti 'ain! 31{Usai kikankébébi ka
abéa kuanké uni rairi kiakéxa:

—Nux kananuna a unikama 'ai
kuantima 'ain! Atux ka nu tupu-
mabu kushiirabu 'ikén. 32Kianan
ka Israel unibu rairinéx a me
'atimakin fiui ésairibi kiakéxa:

—Nun anu kuanxun isbétsinké
me ax ka 'aisama 'ikén. Kanan
ka anu kuanxunu isbétsinké me

Numeros 13, 14

anuax ka attxbi 'akanani uni
bamaia, 'imainun ka anu tséké
unikama nu tupumabu nun titi-
kaisamabu 'iké kananuna isbé-
tsian. 33Isanan kananuna Anacnén
rébunkikamaribi chaiira 'aish, nun
mapéskaisamabu 'iké isan. Usa
'ain kananuna nux atu rapasunuax
champusara 'iké attinribi nu isaxa.

Israel unikaman Nukén
'Tbun kakéxunbi
kuaisama tan bana
(Dt 1.26-33)

1 4 1Usakian atun nuia

kuati ka Israel unikama
rakuéti munuma sharati ain
sinan bénéoi, a imé pékarakua-
tsintamainun nitéxékankéxa.
2Usai 'i ka kaméaxbi atux Moisés
'imainun Aarén nui 'atimati
banai kanankéxa: “jUisa 'aish
karanuna Egipto menuaxbi kéfiu-
tima, anu uni 'ikéma me énuax
bamai kéfnuti uakén! 3;Uisati kara
Nukén 'Ibun éné menu nu béax?
¢Nuxnu 'akanani bamakébétan
kara nun xanukama 'imainun
nun béchikékama nu 'atankéxun
bétsi unikaman biti 'ik? jUsa 'ain
sapi kananuna Egipto menubi
kuantékénti 'ain!” 4Usa 'ain ka
bétsibé bétsibé kanani kikan-
kéxa: “jAn nu buanti achdshi nun
'apu anétankéx kananuna Egipto
menubi kuantékénti 'ain!” 5Esai
atux kia kuati ka Moisés 'imainun
Aarén rantinpuruni atubé kuébi-
kanantisama tani ain bémananén
me tikai anua Israel unibu timéké
atun ismainunbi 'iakéxa, éusaia

'ikébé ka Josué 'imainun Caleb,
an me nachai kuanké a rabétax
ain sinan xuamatani nishkin ain
panuké chupa tukakin 7kamabi
Israel unikama kakéxa:

—iNun nu fiachabétsinké me
ax ka upfira 'ianan anuxun fiuina
'arakai anu tsoétisa 'iaxa! 8Nukén
'Tbun nu kuéénkin buanxun ka, a
menu nu atsinun 'imikin nu 'inanti
'ikén. A menuax ka a kuti nu 'aisa-
maira 'inun bimimainun a 'arakati
fiuinakamax upibuira 'inun kaiti
uakameé 'éoia. 2Usa 'ain kananuna
nun Nukén 'Tbumi 'atimakin fiui,
a menu 'iké unikamami uakamé
iéoia rakuétima 'ain, akamax ka
nux ami rakuétisama 'ikén; 'ianan
ka an atu 'akinti 'aima 'ikén, nux
kananuna an nu 'akinti Nukén
'Tbubé 'ain. jUsa 'ain kamina
rakuétima 'ikanin!

10Esakin kakéxun kuankin ka
Israel unikaman a rabé maxaxan
réisatankéxa. Usakin 'aisa tanké-
bébia xubusa okin chupa 'aké
anuax, Nukén 'Ibu kushi ichuti
atumi chikirakétia ka Israel
unikaman isakéxa. 11 Usai 'iké-
bétan ka Nukén 'Ibun Moisés
kakéxa:

—¢Uinsaran ira kara éné
unikaman 'én 'akinkéxunbia 'én
kana 'akinima kixun sinanké a
énti 'ik? ¢Uinsaran ira kara éné
unikamax 'én kushinbi atun
ismainun bétsi nukama 'a a sinani
'émi kataméti 'ik? 12Usa 'ain
kana éné unikama a menu atsini
kuankémashi anun maétanun
achdshi 'insin xuti 'ain; 'ainbi kana

min rébinkikama achtishi éma atu
mapéscakébu 'ianan kushiirabu
'aish atusamaira 'inun 'imiti 'ain.

13Fsaj kiabi ka Moisésnén Nukén
'Tbu kakéxa:

—Min kamina min kushinbi, éné
unikama Egipto menua chikian.
Usa 'ain ka egipcio unikaman
usakin min éné unikama 'aia
kuati 'ikén. #Kuakin ka Canaan
menu ts6ké unikama nuixunti
'ikén. Attnribi ka min kamina éné
unikama atubé 'ixun, 'akini kixun
fuikania kuaxa, 'imainun kamina
an unanké unibé uni béstinax
banakésari banain, 'imainunribi
kamina min nété kuinsa axa atubé
'inun 'imin, 'imainun kamina
nétén kuinsa méu rékuén kiankin
atu budnan iméribi tsi rékirukésa
a isia anunbi kuanun atu 'imian.
15Ené unikama mi achtshi okin
'akéinshi kéfukin maémiké kuati
kara bétsi menu 'iké unikama
uisai kiti 'ikén: 6Nukén 'Ibun ka
a unikama a 'inannuxua ka me
anu kuantanun énkinma, anu uni
'ikéma menuxun maémiaxa kiax
kikanti 'ikén. 17Usa 'ain kamina
Nukén 'Ibu Dios 'ixun min kushi
nu ismikin asérabi mix kidsabiokin
'ati 'ain. Mixbi kamina usai kian,
18ysa 'aish kamina sinan ménin-
flushi 'ianan, min unikama 'itsaira
nuibatin 'imainun kamina atun
'atima Nu 'aké téréanan min bana
kuaisama tanké akama énkinma
uisakin kaina 'aisatani usakin
téméramin, 'anan kamina ain
papanan 'anan ain baké béchi-
kénén béchiké 'imainun ain baba

Numeros 14

ain xutan bakeé béchikénén béchiké
akama 'atima fiu 'aia téméramiti
'ain. 1 Minmi min unikama nuiba-
ké ax ka upiira 'ikén, usa 'ain
kamina éné unikama 'uchaiabi
nuibakin upiokin sinanamiti 'ain,
bérama kamina Egipto menuxunbi
munu éné menu béakén.

Nukén 'Ibun Israel uni rairi
téméramia bana
(Dt 1.34-40)

20Usai kiabi ka Nukén 'Ibun
Moisés kakéxa:

—Asabi ka 'én kana min fiukakeé-
sabi okin atun 'ucha ménioti 'ain.

21'Ainbi kana ax ka asérabi
kamabi menu kushifnuira 'iké
kixuan unin undnun unikama
nuibatin, 22ui unikaman kara
Egipto menuxun 'én kushin bétsi
unin akéma fiu 'aia isanan anu uni
'ikéma menuxunribi 'aia iskinbi,
anu uni 'ikéma menuxun kaké-
xunbi 'én bana kuakéma 'ikén,
233 unikama achushinéxi ka 'én a
'inAnuxun ain chaitiokékama ka
me anu kuantima 'ikén. 'Imainun
ka ui unikamax kara 'én nu 'aia
isibi 'émi 'atimati banaxa ax ka
anu ts6ti kuantima 'ikén. 24'Ainbi
ka 'én uni Caleb ax rairinéxa usai
'ikébébi usai 'ikinma ain sinan
upi 'ixun 'én bana kuaxa. Usa
'ain kana kuanxuan isbétsinké
me anu atsinun ashi 'imianan,
ain rébunkikamaribi a menubi
tsénun 'imiti 'ain. 25(Usa 'ain ka
me sapan anu amalecita 'imainun
cananeo kaké unikama tsotia) anu
kuanux kamina iméishi anu uni

'ikéma me aukiiaxmi ukanké au
kuatankéx parimpapa x6nsa kaké
aubi kikiani kuanti 'ain.

26fsai kitankéxun ka Nukén
'Tbun Moisés 'imainun Aarén
kakéxa:

27— Uitishi okin karana Israel
unikama an 'atima fuishi 'ati
sinanké énékamax 'atimati 'émi
banakéxun ténéti 'ain? 'Enbi kana
'émia 'atimati banaia kuan. 28Usa
'ain kamina min kuantankéxun
'éx kiké bana éné atu kati 'ain:
'Ex min 'Ibu 'aish kana aséra-
bi ésai kin, usa 'ixun kana atux
kia 'én kuaké usaibia 'inun atu
'imiti 'ain. 2°Kamabi uni veinte
baritianu ain ané kirikanu 'aké
axa 'é fui ain sinan xuama-
tani nishké akamax ka anu uni
'ikéma me énuaxbi maéi kénuti
'ikén. 30'Ainbi ka Caleb 'imainun
Josué axéshi rairinéxa 'én kakésoi
'ikéma kupin maémainun 'én 'ina-
nuxun ka me anu bébai kuanti
'ikén. 31Usai atux 'imainun kana
uin kara atun baké béchikékama a
fluia abé akanankin 'axuinsa bétsi
unikaman biti 'iké kiax kikanké
akamax ishi, a 'indnuxun 'én
mitsu kakéxunbimi kuéénkankéma
me, anuaxa upitax kuééni buku-
kanun 'imiti 'ain. 32Imimainun
kamina mitsux anu uni 'ikéma
me énu maéi kéfuti mitsun nami
énubi chékiti 'ikén, 33usa 'ain
ka mitsun baké béchikékamax
anu uni 'ikéma me énuxun ain
nuina 'arakaké bértai cuarenta
baritia 'imi niti 'ikén. Usai ka
'én bana kuakéma kupi; mitsux

196

pain anu uni 'ikéma me énuax
maéi kéfutamainun 'iti 'ikén.
34Mitsun kamina cuarenta nété
'imikin Canaan kaké me nachai
nian; usaribiti ka cuarenta baritia
'imi mitsun baké béchikékama
mikaman 'ucha kupinshi témérai
niti 'ikén, achushi baritia niké ax
ka: achtiishi nété nikésa 'iti 'ikén.
Usai témérakin kamina uix kara 'é
fiui 'atimati banaxa ax kara uisai
'ia kixun 'unénti 'ain. 35'Ex kana
min 'Ibu 'aish kin: Usakin kana an
fiu 'atima 'akin timéxun 'é fuiké
unikama 'ati 'ain. Usa 'aish ka anu
uni 'ikéma me énuax antian maéti
nété 'ikébé ka kénuti 'ikén.

Ax me nachabétsini
uké mapai rabé an
tatimakin sindnké uni
rairi kéiiua bana

36-37 Usai 'imainun ka Moisésnén
me nachatanun xukéx kuanx
uxuan 'atimakinra atun bana
fnuikébéa, a kuati sharati tsuaki-
ruké a unikama, Nukén 'Ibun
maénun 'imiakéxa. 38Usaia a
unikama 'imainun ka Josué
'imainun Caleb ax kuni Auama
'ikén.

Abé 'akanankin Israel unibu
abamikin Horma kakeé
émanuxun 'akan bana

(Dt 1.41-46)

39Usakian Moisésnén Nukén
'Tbun kaké banakama fuixunkin
kakéx ka Israel unikama masa
nuituti nitéxéakéxa. 4 Usai 'i6nké
pékarakéma 'ainshi nirukianx ain

bashi manami anu kuaruax ka
kikankéxa:

—iEnu kananuna béri 'ain!
Usa 'ain kananuna énuax a me
'inAnuxuan Nukén 'Ibun ka a me
anu kuanti 'ain, asérabi kananuna
'atima fiu 'ai 'uchan. 4! Kikaniabi
ka anuax kuanxumashi Moisésnén
atu kakéxa:

—¢Uisati kaina mitsun Nukén
'Tbu kakénxunbi kuaisama tanin?
iMikaman mi usakin 'akatsi kixun
sindnkésa okin kamina fiu 'atima
'ain! 42Usa 'ain kamina abi bana
kuakésama obiani kuankantima
'ain, Nukén 'Ibu ka mitsubéma
'ikén. Axa mimi nishké unikaman
ka abamikin mitsu 'ati 'ikén.
43Anun mi kuankanti anuxun
ka amalecita 'imainun cananeo
unikaman, kuania 'akanankinuxun
mitsu kainia. Usa 'ainbi kamina
Nukén 'Ibun kakésokin mitsun
'aisamatan, usa 'ain ka an béri
mitsu 'akintima 'ikén.

44Esokian Moisésnén kakéxbi
ka ain bashi ninu 'iké abu kikiani
karaisa kuania atu 'aia tankatsi
kiax bana purabiani fiunshin-
kiani kuankankéxa; kuankébé-
tanbi ka bunantisa okin 'aké anua
Diosan fiukama puruké a 'imainun
Moisésnéxribi anua 'ikanké anuax
kuanima bértakéxa. 45Usai bana
purabiani kuaniabi ka amalecita
'imainun cananeo unikaman a
menu tséké atun, Israel unibu
'akéxa, 'akéxa abatia nuibiankin
ka Horma kaké émanubi béba-
rukin 'aisamaira kénutisa okin
'akéxa.

Numeros 14, 20

Diosan 'imikéx maparanua
'umpax chikia bana
(Ex 17.1-7)

20 1 Antian baritia 'irutabaké
'uxé achdshi 'iruké anun
ka israel unibu anu uni 'ikéma
me Sin kaké anu bébakéxa,
bébatankéx ka 'itsama nétéishi
Cadés kaké anu bértiakéxa. Anu
atux ainbi fiuia ka Maria anubi
mainkankéxa. 2Usai atux a menu
ainbia a x€ati 'umpax 'aima 'ain ka
Moisés 'imainun Aarén fiui sharati
banai ki kamabi uni timékankéxa,
stiméxun ka Moisés ésokin kakéxa:

—iUisati kara ax pain fiuké
unikamabé fiunun Nukén 'Ibun
nu 'imikéma 'it! 4;Uisati kaina
mitsun Nukén 'Ibun unibu anu
uni 'ikéma menu béan? ;Mitsun
kaina nukamax nun 'arakaké nuina
kamabébi bamati kuéénin? 5 ; Uisati
kaina Egiptonua chikinbétsinkin
'aisama me énu nu béan? Ené
mex ka anu afnu fiubi 'apatisama
'ikén; 'imainun ka higuera kakeé ibi
'aima 'ianan uvas 'apakébi 'aima
'imainun i biminubi 'aima 'ianan
i'Umpax a xéatibi 'aima 'ikén!

6Usai kia kuakin atu ébiani
'uri kuanx ka Moisés 'imainun
Aarén xubusa okin chupa 'aké ain
xékuénu, nukutishi rantinpuruni
ain bémananén me tikai tsébua-
kéxa. Usaia 'ikébé ka Nukén 'Ibu
kushi ichuti mérakéxa, 7usai méra-
kébétan ka Nukén 'Ibun Moisés
kakéxa:

8_—Min tsati bikin kamina min
xukén Aarénén mi 'akimainun

unikama timéti 'ain. Timékébétan
kamina atun ismainunbi min tsati
bikin 'umpax anuax chikinun
mapara kati 'ain, kakéxa anuax
'umpax chikitia kamina isti 'ain,
isia ka unikaman xéamainun atun
fuinakamanribi xéati 'ikén.

9Kakéxun ka Moisésnén Nukén
'Tbun kakésabiokin ain tsati
biakéxa; °bitankéxun ka Moisés
'imainun Aarénén kamabi uni
mapara rapasu timéxun kakéxa:

—Bana kuakéma unibu mitsun
kamina kuati 'ain: ;Nun kara-
nuna éné maparanua mitsun xéati
'umpax biti 'ain? 11 Esokin kakin-
shia Moisésnén ain tsati manami
okin rabéokin mapara taxkakéxa,
taxkakébéshi ka mapara méukiiax
chaiira 'inun tanpékuatsini 'umpax
chikiakéxa. Usai 'ia ka unikaman
atun nuina kamabétan 'umpax
xéakéxa. 12'Ainbi ka Nukén 'Ibun
Moisés kéfiun Aarén kakéxa:

—Mi rabétan kamina 'én kakeé-
sabiokin Israel unikaman ismainun
'akéma 'ain usa 'ain kamina éné
unikamabébi a me 'én mitsu
'indnti anu bébantima 'ain. 13A
'umpax upiira ax ka Meriba kaké
me anuaxa Israel unikama ami
'atimati banakéxunbi Nukén 'Tbun
ain kushi ismikin maparanua
'umpax chikimia a 'ikén.

Edom kaké menu 'iké
'apun Israel unibu ain men
kuanti kuééama bana

14Usa 'ain ka Moisésnén Cadés,
kaké me anuxun Edom kaké
menu 'iké 'apu ésokin katanun

uni xuakéxa: “Min aintsi israel
unikaman ka ésokin mi kanun-
kixun nu xuaxa: Minbi kamina
upiokin 'unan nukamax kananuna
laisamaira témérai kixun. >Nun
chaitiokékamax ka Egipto menu
kuanx anu 'itsa baritia ts6akéxa,
'ainbi ka egipcio unibunén atu
'asaribiokin nuribi 'atima okéxa,
nun chaitiokékama 'asaribi okin;
16usakin 'akéxun kananuna Nukén
'Tbu nu 'akinun kixun sharakin
fukakén, nukakéxun kuankin ka
ain angel achishi Diosan xua-
kéxa, xukéxun ka Egipto menua
nu chikiankéxa. Usa 'ain kana-
nuna béri, Cadés kaké éma anua
min me sénénakéké anu 'ain.
17Usa 'ain kananuna mi fiukatin
min men inuti karamina kuéénti
'ai kixun mi Aukati uan. 'Ainbi
kananuna anumi fiu 'apdmianan
uvas 'apamiké me anun kuan-
tima 'ain, 'ianan kananuna min
me naémiké kamanua 'iké 'umpax
xéatima 'ain. Kuani kananuna
uinu 'iké baix kara antinra niké
'iké anuinshi min me inubiani
kuanti 'ain.” 8Kixun kakéxunbi
ka Edomnu 'iké 'aptinribi kakéxa:

—i{'En memi kamina béba
kuantsintima 'ain, 'én men
bébakuatsini aia mérakin kana
'én suntarukamabétan mitsu 'ati
'ain! 1°Kixun kakéxunbi ka Israel
unikaman amiribishi katékéankéxa:

—Anun kuanunmi nu kaké bai
cha anuinshi kuankin min me naéké
kamanua 'umpax méraxun xéanan
nun Nuinakama xéamixun kananuna
mi kupioti 'ain. Usa ain kananuna

min me énuaxéshi bénékiani kuanti
'ain. 20Kakéxunbi ka Edom menu
'iké 'apun katékéankéxa:

—iKana mitsu kan 'én men
kamina intkantima 'ain! Usokin
katankéxun ain suntarukama an
'akadnanti 'unanké upibu a bibiani
kuanxun ka 2'anun israel unibu
kuainsama okin bai béarakéxa.
Béarakébé ka anun kuanima Israel
unibu bai itsi bibiani amotan
kuankéxa.

Aarén fua fiuiké bana

22Usokian 'akéx ka kamabi Israel
kama Cadés kaké me anu paian
'iké anuax chikikiani Hor kaké
ain bashi ami kikiani kuankéxa.
23 Anua Edom kaké me sénénakéké
anuxun ka Nukén 'Ibun Moisés
'imainun Aarén kakéxa:

24“Aarén ka fiuti 'urama 'ikén,
usa 'aish ka 'én israel unikama
'indnti me anu bébatima 'ikén, anua
'umpax Meribé kaké anuxun kamina
'én kakésokin mitsun 'akéma
'ain. 25Moisés min kamina Aarén
'imainun ain baké béchiké Eleazar
Hor kaké bashi ain rébunu buanti
'ain; 26anuxun kamina ain papa
Aarén fiukébétan ain baké béchiké
Eleazar Sacerdotenén paiiuké chupa
a pémitankéxun panumiti 'ain.
Anuax ka Aarén fiuti 'ikén.”

27Usakin ka Moisésnén Nukén
'Tbun kakésabiokin 'akéxa. 'Ai
kuani ka kamabi Israel unibunén
ismainunbi, ain bashi Hor kaké
a mapérakéruakéxa, 28anuxun ka
Moisésnén Aarén Sacerdotenén
pafiuké chupa a pémitankéxun

Numeros 20, 21

ain baké béchiké Eleazar a
painumiakéxa. Usokébé ka ain
bashi anuaxbi Aarén fiuakéxa;
fiuké ka Moisés 'imainun Eleazar
anua 'ikanké anu ain bashinuax
ubtiakéxa. 29Ubukébétan Aarén
abé aiama iskin ka nuaxa kixun
sinani ka israel unibu, nitéxéti
masa nuituti achashi 'uxé 'imi
inkankéxa.

Israel unikaman
Horma kaké me bia

2 1 1Usa 'ain ka anu achtshi

'apu cananeo ax Négueb
kaké me anu tséké uni ax, Arad
kaké éma anu 'apu 'iakéxa,
anuxun ka israel unikama ka
Atarim kaké bai anun aia kixun
fuikania kuakéxa, kuati ain sunta-
rukamabé kuanx abé 'akanankin
ka Israel uni rairi natankéxa.
2Usokéxun ka israel unikaman
Nukén 'Ibu, a mekama biti 'akin-
kéxuinsa atun anu 'iké émakama
'imainun anua 'iké nukama kénuti
'iké kixun kakéxa. 3Kakéxun ka
Nukén 'Ibun israel unikama atun
fiukakésabi okin 'anun 'amiakéxa,
'amikéxun ka Cananeos unikama
abé 'akanankin israel unikaman
achirabi bérutanuma kénuakéxa,
kénukin ka atun émakamaribi
usaribi okin Aufuma 'itdnun
kénuakéxa. Usakin 'atankéxun ka
a me Horma kakin anéakéxa.

Moisésnén runusa okin
mané panshian 'a bana

4Matid me Hor kaké anuax
tsuakirukiani ka Israel unikama

parimpapa x6nsa kaké ami kikiani
kuankéxa, kuani ka Edom kaké me
au kuanima a ratanarati amotan
kuankéxa. Kuani ka antian kuanké
bainuax, unikama ain sinan bétsi
bénékankéxa, 5bénéti ka Israel
unikama Diosmi 'atimai bananan
Moisésmiribi 'atimati banai kia-
kéxa:

—¢Uisati karamina mitsun nu
Egipto menua chikinbétsian?
¢Anu uni 'ikéma me énuax kéfiun
karamina nu béan? jEné menu ka
'umpaxbi 'aima 'imainun a pitibi
'aima 'ikén! jNux kananuna éné
piti ratsushi pi atsani bénétin!

6Usai kikania kuakin ka Nukén
'Tbun kamabi uni pitanun axa
piananké runu unimiakéxa,
unimikéxuan runun pikéx ka
'itsaira Israel unibu kéfiuakéxa.
7Usokébé anua 'iké anu kuanxun
ka Israel unibunén Moisés kakéxa:

—iNukamax kananuna Nukén
'Tbu fui 'atimati bananan mi
fiuiribi 'atimati banai 'uchan! {Usa
'ain kamina Nukén 'Ibu énua runu
nétéminun kati 'ain! Kakéxun ka
Moisésnén atun 'uchakama térén-
xunun Nukén 'Ibu nukaxuankéxa,
8fiukaxunkéxun ka Nukén 'ITbun
Moisés kakéxa:

—Mané panshian kamina an
atu piké runu abi tankin 'ati 'ain,
tatankéxun kamina imaxu chaxké
achtishi nitsintankéxun anu
béntanti 'ain. Béntanké a runu ami
bésukin isi ka ui kara runun pia
ax péxkuti 'ikén. 9°Usokin 'anun
kakéxun achtshi runusabi 'itanun
mané panshian 'atankéxun ka

Moisésnén i achtshi nitsinké anu
béntankéxa; béntanké 'iké runu
tankin mané 'aké ami bésukin
isi ka ui uni kara runun pia ax
péxkiakéxa.

Balacnén ain unikama
Balaam katanun xua bana

2 2 1 Anua 'ikanké anuax tsua-
kiru kiani kuantankéx ka
israel unikamax Moab kaké me
aukiiax bari uruké Jordan kaké
baka 'urama Jericé éma bémanon
anu bébakeéxa. 2Anu ka Sipor kaké
uni ain baké béchiké Balac ax 'apu
'iakéxa, anuxun ka uisakin kara
israel unikaman abé 'akanankin
amorreo unibu kupitanuma 'axa
kixun kuaké 'iakéxa. 3'Imainun
ka Moab kaké Menu 'iké unika-
manribi Israel unibunén 'aisa-
maira 'ixun atun me 'urama
obétsinia kuanan Amorreo unibu
kénuaké, aribi kuati 'itsaira rakué-
kankéxa. 4Usa 'ain ka Moabnu
'iké unikaman Madianu 'iké ain
kushibukama kakéxa: A unibunéx
kaisa 'aisamaira 'ikén. Usa 'ixun
ka vaca bénéan me tsitsibiankin
fiu 'apaké pianan basi pikésa
usokinshi nun me tsitsiruti 'ikén.
A nétékaman ka Balac ax Moab
kaké me anu 'apu 'iakéxa.
5Anuxun ka Beor kaké uni
ain béchiké Balaam Petor kaké
éma Fufrates baka 'ura 'iké a
bitanun kixun ain unikama xua-
kéxa, ax ka Amav kaké me anu
'iakéxa. Usakin xukin ka ésokin
Balaam katanun Balacnén ain uni
kakéxa: 'Aisamaira uni ka Egipto

Las Sagradas Escrituras en kashibo-kakataibo del Perd, 1a ed., © 2011, Wycliffe Inc.



201

menuax kamabi nun me tsitsiru
bétsini uaxa kixun ka kamia-
kéxa. Atux ka nubé sénémaira
'ianan nu 'uramaira 'iké kixun
katanun kamiakéxa. 6Usa 'ain
kamina bénéti uxun éné unibu
'atima okin sindnxuni uti 'ain,
atux ka nubé sénénma kushii-
rabu 'ikén. Usakinmi 'aia sapi
kana abé 'akanankin éné menua
'én chikinti 'ain. 'En kana 'unan
minmi upiokin sindnxunkéx ka
uni upitax bukuia, 'imainun min
kéfutanun sindanxunkéx ka uni
mix kikésabi 'i kénutia.

7Esokin kamia ka Moabnu 'iké
ain kushibu 'imainun Madianu
'iké ain kushibu anribi anun
Israel kama 'atima okin sinan-
xunia kupioti kuriki buani
kuanxun uinu kara Balaam 'ia anu
bébaxun Balacnén kaké banakama
fAluixunkin kakéxa. 8Nuixunkéxun
ka Balaamnén kakéxa:

—FEnu kamina éné imé 'uxti 'ain,
éné imé kara Nukén 'Ibu uisakin
'é kati 'iké kixun Aukatamainun.
Esokin kakéx ka Moabitanén xuké
ain kushikama anu bértakéxa.

9'Ainbi ka Diosan ami mérakin
ésokin Balaam fiukakéxa:

—¢Uinu 'iké unikama kara min
'itinu bébaké ax 'ik? 1°Kakéxun ka
Balaamnén kakéxa:

—Ax ka Moab kaké menu 'iké
ain 'apu Balac Sipornén baké
béchiké an 'é kanun xuké 'ikén.
11Egipto menuax kaisa 'aisamaira
uni atun me tsitsibétsi uaxa kiax
ami rakuékin ka 'é binun kixun
xuaxa. Usa 'ain ka bénéti kuanxun

Numeros 22

a unibu 'én 'atima okin sinan-
xunti kuéénia, usokébétan karaisa
ain suntarukamabétan 'akin ain
menua chikinti 'iké atun tanun
kixun ka 'é kamiaxa.

12Fsokin kakéxun ka Diosan
Balaam kakéxa:

—Atubé kamina a unibu 'atima
okin sindnxuni kuantima 'ain, 'én
kana atu upiokin sinanxunkin
upitax bukunun 'imin.

13Usokian Diosan kakéx
pékarakébé niruxun ka Balacnén
xukéxa a kai kuanké unikama a
Balaamnén kakéxa:

—Mitsun menu kamina rikianti
'ain. Nukén 'Ibu ka mitsubé 'éx
kuanti kuéénima.

14Usokian kakéx anu kuanté-
kéxun ka Moabnu 'iké ain kushi-
kaman Balac kakéxa:

—Balaam ka nubé uisama tanxa
kixun ka unikama an kakéxa.
15Kakéxunbi ka amiribishi xuté-
kénkin a paian xuké ain kushi-
kama 'asamaira xukin sindnfuira
a kaistankéxun xuakéxa.

16 Xukeéx rikianxun ka amiribishi
Balaam kakéxa:

—Balac Sipornén baké béchiké
an ka ésokin mi kanun nu xuaxa:
Kamina 'én mi kamikéx uisama
tanima 'uti 'ain. 7'En kana uiti
kuriki kaina kuéénin atibi 'indnan
nuibakin anu kaina kuéénin abi
mi 'inanti 'ain; usa 'ain kamina
a unikama '€ 'atima okin kénu-
tanun sinanxuni uti 'ain. 18'Ainbi
ka Balaamnén a unikama kakéxa:

—Balac an kamaishi ain
xubunu 'iké ain kuri 'imainun ain

Las Sagradas Escrituras en kashibo-kakataibo del Perd, 1a ed., © 2011, Wycliffe Inc.



Numeros 22

kuriki 'inankéxunbi kana 'én fiu
chaiira 'axuanan nu chukuma-
rabi 'axuntima 'ain, ax ka Dios
kuéénkésama okin 'én 'aké 'iti
'ikén. 19Katankéxun ka mitsax-
ribi kamina éné imé énu bérti
'ain, uisakin kara Nukén 'Ibun 'é
kaia kuatékémainun kixun ka a
unikama kakéxa.

20Kaké a imé ka Diosan ami
meérakin Balaam kakéxa:

—A unibu mi bitsi uan kamina
nirukiani abé kuanti 'ain. Ainbi
kamina 'én mi kakésabiokinshi
'ati 'ain.

Balaam Nukén 'Ibun
angelbé méranan bana

21Usai 'iénx pékarakéma
'ainshi niruxun burro ain xanu
meéniobiani ka Balaam a bitsia
uké moabitas uni ain kushika-
mabé kuankéxa. 22Kuania ain
burronu 'irukiani kuankébé ka
an fiu mééxunké uni rabé axribi
abé kuankeéxa. 'Ainbi ka Nukén
'Tbu kuania oi 'itsaira ami nisha-
kéxa. Usaia nishkébé ka ain dngel
antan kuanké bai anun intGtisama
okin béarati nirakéakéxa. 23Bain
kuankinbi ka burron Nukén 'Ibun
angel ain mané xétoké tuianx bai
nébétsi niké isakéxa, isi ka antan
kuanké bai a 'imainun amo ki
abakéxa; abatia okin ka bainubi
kuantékénun kixun Balaamnén
ain burro mééakéxa. 24Usokébé
ka Nukén 'Ibun angel antdan
kuanké bai kuébi fiu 'apdké amo
rabé maxa chaiorukin kénéké
nébétsi nirakéakéxa. 25Usai

Nukén 'Ibun angel niké isi abati
kénéké amo nipakékin ka burron
Balaamnén xo amibi tsénkakin
bitaxakéxa. Usokin 'akéxun ka
Balaamnén ain burro amiribishi
méétékéankéxa. 26 Usomainun
ka Nukén 'Ibun &ngel anpan atu
rékuénbiani kuanx bai, tsitsi anun
amo ki kuainsama okin béarati
nirakéakéxa. 27 Usa 'ain ka burro
an Nukén 'Ibun angel isi rakuéti
Balaam menu nipati rakdbuakéxa.
Usakébé nishkin ka Balaamnén ain
burro i téakénén rishkiakéxa.

28Rishkikéxéshi Nukén 'Ibun
'imikéx banakin ka ain burron
Balaam kakéxa:

—¢Uisa 'én okéxun karamina
amiribishi 'é rishkitékénin? Béri
kamina rabé 'imainun achushi
okin 'é rishkin.

29__'Emi karamina kuaitisatanin
—XKkixun ka Balaam kakéxa—.
'En mékénu mané xétoké 'ain
kana béribi mi 'axun rakantsian.
30Kakéxunbi ka burrun Balaam
kakéxa:

—'Ex kana min burro 'ain uinsa-
ranbi kana ésokin mi 'akéma 'ain
uinu kaina kuainsatani anubi kana
mi nikian, minbi kamina 'unan.
—Asérabi ka usa 'iké —kixun ka
Balaamnén kakéxa.

31Usakin ain burro 'aia ka
Nukén 'Ibun Balaam ain angel,
mané xétoké tuianxa bai nébétsi
niké isnun ismiakéxa. Ismikéxun
niké isi ka Balaam rantinpuruni
ain bémananén me tikai tsébua-
kéxa, 32usai 'iabi ka Nukén 'Ibun
angelnén kakéxa:

—Uisa oti karamina min burro
rabé 'Yimainun achtshi okin rish-
kian? 'En kana anun mi kuanké
bai béaran 'éx kuéénkébémabi mi
uké a kana kuéénima. 33Usa 'ain
ka min burro 'é, isi rabé 'imainun
achtshi oi amo patsianxa. Min
burro kuainakétima kuanshiké-
bétan kana axa kuantamainun
mi 'aké 'itsian. 3¢Esakin kakéxun
ka Balaamnén Nukén 'Tbun angel
kakéxa:

—'Ex kana 'uchan, 'én kana
'undnkéma 'ain mix kamina
anun 'éx kuanti bai béarati anu
nitsa kixun. Mix kuéénkébéma
kana énuaxéshi kuantékénti 'ain.
35Usakian kakéxunbi ka Nukén
'Tbun angelnén kakéxa:

—A unikamabé kamina kuanti
'ain, 'ainbi kamina 'én mi kaké
banaishi kati 'ain.

Ami bébakuatsini aia
Balacnén Balaam bia bana

Kakéx ka ain kushikama a bitia,
Balacnén xuké akamabé Balaam
kuankéxa. 36Kuania bébaia
kuabiani kuanxun ka Balac kaké
'apun an Balaam Moab 'urama
'iké achtshi éma anua Arnén
kaké baka 'iké a rapasu anubia
atun éma sénénakéké anua bikin,
37@ésokin kakéxa:

—'En kana uisama taniabi
mi kamian; ¢Uisa kupin kaina
uisama tan? ;Min kaina 'én mi
kupioisama sinan? 38Kakéxun ka
Balaamnén kakéxa:

—Enu kana 'ain min kamikéx
kana uan. 'Ainbi kana 'én kushinbi

Numeros 22, 23

mi katima 'ain; usa 'ixun kana uisa
okin kara Diosan 'é kaia a banaishi
mi kati 'ain. 3°Esokin kabiani ka
Balaam buani Balac Quiriat-husot
anu kuankéxa, 4kuanx ain 'ikénu
bébaxun ka Balaam 'imainun
abéa kuanké ain kushibu pimitia
vaca 'imainun ovejakama an fiu
mééxunké unikaman réxun piti
'abiankin buanxunun kamiakéxa.
41Usakin 6nké pékarakébétan
ka Balacnén bibiankin Balaam
matan me Bamot-baal kaké anu
mapérakéxun kamaira iskinmabi
anua Israel unikama bukuké ain
xubu ismiakéxa.
2 3 1Istankéxun ka Balaamnén
kakéxa:

—Enu kamina mapai achtshi
'imainun rabé okin max4, mabu-
rukin anuxun fiuina xaroti 'é 'axunti
'ain. 'Atankéxun kamina mapai
achushi 'imainun rabé vaca béna
'imainun mapai achtshi 'imainun
rabé carneroribi 'é ménioxunti
'ain. 2Usakian Balaamnén anun
kakéxun ka Balacnén anuxun fiuina
xaroti 'atankéxun a rabéxunbi vaca
achdashi kéfiun carnero achushiribi
rétankéxun xarokéxa. 3Usakin 'aia
ka Balaamnén Balac kakéxa:

—Anu nuina xaroti 'aké
énuxunbi kamina Nukén 'Ibun
kara 'é uisokin kaia kuatamainun
kainti 'ain. Kuabétsini uxun kana
uisakin kara 'é kaxa a mi kati 'ain.

Balaamnén Israel unikama
upiokin sinanxuan bana

Kaxun anu ébiani ka Balaam anu
uni 'ikéma matan menu kuankéxa,

4kuankébéa ami mératia ka
Balaamnén Dios kakéxa:

—'En kana mapai achtshi
'imainun rabé okin maxa bukdn-
rutankéxun anu achtshi achtshi
vaca baké 'imainun achtshi
achushi carnero xaronun 'amian.
5Esokian kakéxun ka Nukén 'Ibun
usakian katanun kixun. Balaam
kakéxa:

—Amiribishi anua 'iké anu
kuanxun kamima 'én mi kaké
banakama a Balac kai kuanti 'ain.

6Kakéx kuankinbi ka Balaamnén
anuxun ain fiuina xaraké a rapa-
subia Balac abéa uké moabitas uni
ain kushi kamabé niké mérakéxa.
7Meérai ka ésai Balaam kiakéxa:

“Amiaxa bari uruké mata

me Aram kaké anuabi
ka Balac Moabnu 'iké
'apu an unun kixun 'é
kamiaxa Kamikéx kana
uan, israel unikama
kamina 'é uisai kara 'isa
tania usaia 'itdnun 'é
'atimakin sininxunti 'ain,
usa min okéx ka Jacobnén
rébuinkikama 'atimoké 'iti
'ikén, —kixun ka 'é kaxa.

8 Uisa ¢ixun karana Diosan
'atimakin sinanxunké
'ikémabi 'én 'atimakin
sindnxunti ain? ;Uisaxun
karana Nukén 'Ibun
'atima oiamabi 'én atu
'atima oti 'ain?

9 Anua mapara chaiirabu
bukuké énuxunbi kana
isti 'ain, 'imainun kana
mata me énuxunbi isin:

Atux ka bétsi menu 'iké
unikamabé méskuax
tsétima attixbi upitax
bukuia.

10 Usa 'aish ka masi béru
iskésaira 'ikén; ¢ Uin kara
atu tuptnti 'ik? ;Uin
kara uiti 'itsaira kara
atux 'iké kixun 'unanti
'ik? 'Ex fiuké ax ka fiu
'atima amaxbia a unikama
fiukésaribi 'iti 'ikén, usa
'aish kana atux 'ikésaribiti
'éx fiuti 'ain!”

11Usai kia kuankin ka Balacnén
ami nishkin Balaam kakéxa:

—¢Afu karamina 'ain? 'En kana
minmi axa 'émi nishké unikama
'atima okin sindnxunun mi béan,
'ainbi kamina min upiokin sinan-
xuan. !2Esakian kakéxun ka
Balaamnén kakéxa:

—'En kana mi kan uisakin kara
Nukén 'Ibun 'é kaia kuatankéxun
mi kaxun.

13Usai kiabi ka Balacnén amiri-
bishi katékéankéxa:

—Amanuribi 'ébé kuanxun,
kamina anuxun anua ‘'ikanké a
kamaira iskimabi ain kuaina-
kéké ashi isti 'ain. Anuxun iskin
kamina 'atima okin atu sinan-
xunti 'ain. 4Esakin kabiankin ka
Balacnén Balaam anua Sofin, kaké
me 'iké ain bashi Pisgad a manami
anu buanxun mapai achtshi
'imainun rabé maburukin max4,
latankéxun anuxun vaca baké
achtshi 'imainun carnero achushi-
ribi anuxun xaroti 'aké achtshi
achtshi rétankéxuan xaronun

'amitékéankéxa. 15Anuxun ka
Balaamnén Balac kakéxa:

—Anuxun fnuina xaroké
énuxunbi kamina Diosan kara
uisokin 'é kaia kuatamainun kainti
'ain.

16Kabiania kuankébé ami chiki-
rakétékénkin ka Nukén 'Ibun
Balaam usakian Balac kati bana
kakéxa. 'Imainun ka ésokinribi
kakéxa:

—Anua 'iké anu kuantankéxun
kamina Balac 'én mi kakésabiokin
kai kuanti 'ai kixun ka kakéxa.

17Kakéx anuaxa kuanké anu
kuantékénkin ka Balaamnén
anuxun fiuina xaroké rapasu
Moabnu 'iké ain kushi kamabé
niké Balac mérakéxa. Mérakéxun
ka Balacnén nukakéxa:

—¢Uisakin kara mi Nukén 'Tbun
kax? 18Usakin nukakéx ka ésai ki
Balaam banai kiakéxa:

Balac Sipornén béchikeé 'én
mi kamainun kamina
upiokin kuati 'ain.

19 Dios ax ka nusama 'ikén: ax
ka kéméi bananan bétsi
okin sinantékékini kima.
Uisa fiu 'akatsi kara ax
kia a ka asérabi 'aia. Uisa
fiu 'anux kara kiaxa a ka
asérabi ax kikésabiokin
laia.

20 Djosan ka Israel unikama
upiokin sindnxunun 'é
kaxa: Usa 'ain kana Diosan
upiokin sindnxunia 'én
usama ka kixun katima 'ain.

21 Uinbi ka paranani
'latimonania Israel unibu

Numeros 23

Jacobnén rébinkikama

iskéma 'ikén. Usa 'ain ka
Dios atubé 'ikén, usa 'iké
ka atun 'apusa 'iké rabia.

22 Dios an Egipto menua atu
chikinbétsinkin béa ax ka,
vaca ain béné raékéma
ain kushisamaira atunan
'ikén.

23 Jacobnén rébunki Israel
unibukama ka fiunshinan
ain kushin 'anun
'amikéxunbi uisabi otima
'ikén; Israel unibu ka fiubé
unikaman uisabi oima.
iUsa 'aish ka béri Israel
unikama ésakin kaisa
'ikén Uiti fiu upi ishi kara
Diosan mitsu 'axuanxa
kixun!

24 A unikamax ka paru
'inudnéxa ain piti Auina
binuxun bari rakdbutima
niké usaribi 'ikén. Usa
'ixun ka usaribikin Israel
unikaman abé 'akanankin
bétsi unikama 'aia.

25fsakian kakéxun kuakin ka
Balacnén Balaam kakéxa:

—iKamina a unikama 'atimakin
sinAnxuinsama tanin, usa 'ain
kamina upiokinribi sindnxuntima
'ain! 26 Esakian kakéxun kuakin ka
Balamnén kakéxa:

—¢Karana 'én mi kakéma 'ain,
'én kana Nukén 'Ibun kara uisokin
'é kaia 'ashi Auixunkin kanuxun
mi kakéma 'ain? 27 Usokin kakéxun
ka Balacnén kakéxa:

—Amoribi kananuna kuanti 'ain.
Anu kuankébé sapi ka Dios Israel

Las Sagradas Escrituras en kashibo-kakataibo del Perd, 1a ed., © 2011, Wycliffe Inc.



Numeros 23, 24

unikama 'atimakin sinanxunti
kuééntima 'ikén.

28 Usakin kabiankin ka Balac
an Balaam ain bashi Peor kaké
anu mapéraké kiankéxa. Anuxua
kamabi me anu uni 'ikéma iské
anu buankéxa. 2°Anuxun ka
Balaamnén Balac kakéxa:

—Enu kamina mapai achtshi
'imainun rabé okin maburukin
anuxun nuina xaroti 'é 'axunti
'ain, 'atankéxun kamina mapai
achushi 'imainun rabé vaca béna
'imainun carnero mapai achishi
'imainun rabé 'é ménioxunti 'ain.
30Usakian Balaamnén kakéxun ka
Balacnén an kakésabiokin anuxun
nuina xaroti 'aké achushi achu-
shinu vaca béna achtshi kéfiun
carnero achtshiribi rétankéxun
xarokéxa.

2 4 1Usa 'ainbi ka Balaamnén

Nukén 'Ibun iskéxa an
Israel unibu upiokin sinanxunké
ax asabi 'iké 'unankéxa, usa 'ain
ka amiribishi nété itsin kuakésa
okin Diosan usaia 'iti Afukama
fuikin kakéxun kuatékéni kuanma
'ikén, kuantékénkima ka anuxunbi
anu uni 'ikéma me ami bésukinshi
isakéxa. 2Usakian Balaamnén
Israel kama anu 'iké anua ain
aintsibé aintsibé bukuké a iské-
béshi ka Diosan béru fiunshin
anu uakéxa; 3'ai anu 'irukébé ka
Balaam ésai kiakéxa:

'Ex kana Balaam Beornén
béchiké 'ain, usa 'ixun
kana Diosan kara uisai
kinun 'é kaia unanan
upiokin anu kara 'ia

akama 'unanké uni 'éx
'ain,

4 usa 'ixun kana 'én Diosan

béru nunshinan 'é
'undnmikéxun upiokin
unankin 'aia ka Dios
kushiira kushi an 'é
namakésa okin ismianan
ain banaribi 'undnmia.

5 {Jacobnén rébtnki, mitsun

xubusa okin chupa kéxtt
'aké akamax ka upiira
upibu 'ikén! jIsrael unibu
anu mitsux 'iké axribi ka
upiira 'ikén!

6 Usa 'aish kamina énén

menma kuani sétéké xébin
iskésa 'ain, 'ianan kamina
achtshi naé baka 'urama
'ikénu fiu 'apékésa usaribi
'ain, 'ianan kamina unin
'apakéxa aloes kaké

i Nukeén 'Ibu 'apaké
udbuké upfiira iskésa 'ain,
j'imainun kamina kunxan
i upfira baka kuébi niké
iskésa usaribi 'ain!

7 Israel unibunéx ka a xéati

'umpax 'itsairafiu 'ianan
anun atun nu 'apaké
chabétifiu 'iti 'ikén.
'Imainun ka ain 'apu ax ka
Agagbétan sénémaira 'iti
'ikén; a 'apu ain kushi ka
chaiira 'iti 'ikén.

8 Dios an Egipto menua

chikinbétsikin atu béa ax
ka atun Dios 'ikén, usa
'aish ka vaca ain béné
raékéma manchafiu ain
kushisa 'ikén. Usa 'ixun

ka Israel unibunén axa
ami nishké unikama fuina
raékéman nami pikésa
okinshi abé 'akanankin;
kupitanuma ain pian 'akin
kénuti 'ikén.

9 Ax tanti rakabuké ka paru
inuan tanti rakabuké
usaribi 'iti 'ikén: usa
'iké ka uinbi atu an
lakaskéxuma ubiotima
'ikén. jChiamarua
ka uikaman kara atu
nuibatia akamax 'iti 'ikén,
'imainun kara uin atu
uxké ubioti kuéénti 'it!
jUin kara mitsu nuibatia
ax ka chuamarua 'ianan
upiokin sinanxunké 'iti
'ikén, 'imainun ka uin
kara mitsu 'atima oia
axribi 'atima oké 'iti 'ikén!

Balaam usaia 'iti
fiukama fiui kia bana

10Usai kikébétan ain sinan
xudma tani nishkin ain mékén
kushioi métashki 'ikin ka Balacnén
ndkakin Balaam kakéxa:

—'En kana mi kamian 'é 'ai uké
unikama 'aisamaira iskin 'atimo-
kin sinanxuni unun kixun, 'ainbi
kamina achtshi 'imainun rabé
okin 'akinbi atu upiokin sinan-
xuan. !1jUsa 'ain kamina min
xubunubi kuanti 'ain! 'En kana
uisa fiu kaina kuééni akamabi
mi 'indnti sindnké 'ian, 'ainbi
ka Nukén 'Ibun usakinmi 'ati mi
sindnxunkéma 'ikén. 12Esokian
kakéxunbi ka Balaamnén kakéxa:

—'En kana 'é binunmi xuké
unikama ésokin mi kai unun
kamian, ¥3minmi anumi 'iké
'apun xubu anu 'iké kuri 'imainun
kuriki kamabi 'é 'inankéxunbi
kana Nukén 'Ibun kakésama okin
fiu upi 'anan fiu 'atima 'akin uibi
'éx kuéénkésokin 'atimotima
'ain, usa 'ain kana Nukén 'Ibun
kakésabiokinshi 'ati 'ain kixun
kana mi kamian. 4Asabi ka usa
'ain kana 'én menubi kuanti 'ain;
'ainbi kana kuanuxun pain ésokin
mi kain, uisai kara a unikamabé
min rébtnkikama 'inuxun 'aia.
15Usa 'ain ka Balaam banai usai
'iti iukama nui kiakéxa:

'Ex kana Balaam Beornén
béchiké 'ain, usa 'aish
kana éné banakama ki
kisatanin 'én kana uisai
kara nu 'iti 'iké isanan
upiokin 'unénin,

16 ysa 'ixun kana Diosan béru
fAunshinan 'undnmikéxun
upiokin 'én an 'akésaribi
okin nu 'unanin, usa 'iké
ka an namamikésa okin
ismianan anu kara 'iti
'iké a uni Auixunun 'é
'unidnmia.

17 Diosan 'é ismiké fiukama
ax ka 'isama pain 'ikén,
usa 'iké kana 'urakéo fiu
iskésokin 'én isin: ax ka
Jacobnén rébunkinuax
achdshi 'ispa chikikésa
'aish an Israel kama
'akinti 'apu 'iti 'ikén. An
ka Moabnu 'iké unikama
kupitanunma 'anan

Setnén rébunkikamaribi
kupitanunmashi 'ati 'ikén.

18 'Anan ka Edom menu 'iké
unikamaribi 'ati 'ikén, 'akin
ka anua axa ami nishké
unikama tské Seir kakeé
me aribi 'ibuakin biti 'iké,
usakin Israel unibunén
'aia ka bétsi menu 'iké
unikaman kuati 'ikén.

19 Jacobnén rébunkinuax ka
achushi uni an kamabi
uni abé 'akanankin
kanantankéxun axa ain
émanu bérukékamaribi
kénukin 'ati 'ikén.

20 Eisai kitankéx ami bésukin
Amalecnén rébtunkikama
isi ka Balaam ésairibi
kiakéxa: Amalec ax ka
achushi éma chaiira 'aish
kushiira 'ikén, usa 'ikébi
ka ami nishké unikaman
kénukin achtshirabi
bérutanuma atu 'ati 'ikén.

2122 Kjtankéxun quenita
unikamaribi isi ka ésairibi
banai kiakéxa: Cainan
rébunkikama ax ka: amia
kataméti upiokin 'akin,
maparanu 'isakan ain na
unékin 'akésa atun xubu
'ikén, 'ainbi ka ain na ax
tsin rékirukin kénuké usa
'itAnun Asiria unibunén
'akin atu biti 'ikén.

23 Usai kitankéx sénéni ka
ésai kiakéxa: ;Uix kara
bamakéma 'iké ax kara
Diosan usakin nu 'akébé
anubi tsoéti 'ik?

24 Chipre kaké me ain nasi
anuax ain mané nuntin
ukin ka suntarukama
Asiria 'imainun Eber aribi
kénukin 'ati 'ikén.

25Fsai ki sénéntankéxa Balaam

ain xubunu kuantamainun ka.
Balac axribi ain xubunu kuankéxa.

Diosan Moisés 'ikésaribitia
Israel unikaman 'apu 'inun
Josué anéa bana
(Dt 31.1-8)

27 12fsokin ka Nukén 'Ibun
Moisés kakéxa:

—Ain bashi Abarim kaké anu
mapérakétankéxun kamina
anuxun 'én Israel unikama
'indnti me a min béranbi isti
'ain. 13Usakin a mekama istankéx
kamina min xukén Aarén 'idsari-
biti Aukiani kuantankéx min
chaitiokékaman raraitsibé min
raraitsi biranani kuanti 'ikén, 4mi
rabétan kamina 'én kakésabiokin
'lakinma, anu uni 'ikéma me Sin
kaké anuxun israel unikaman
'umpax fiui bénékin fiukakéxun
atun ismainun 'én kakésabiokin
'ama 'ain. (Enéx ka Meriba kaké
'umpax Cadés kaké éma, anu uni
'ikéma me Sin kaké anuaxmi 'ia
a 'ikén.) 15Usakian kakéxun ka
Moisésnén Nukén 'Ibu kakéxa:

16-17__Djos 'imainun 'én 'Ibu,
min kamina kamabi uni tsénun
'imin, usa 'ain kamina min achdashi
uni ain 'apu 'ixdian, an min kaiské
unikama an béruanti uni 'aima ain
fluina 'arakaké kuainbékini niké
usai 'itima kupin an bértianti anéti

'ain. 18Esokian kakéxun ka Nukén
'Tbun Moisés kakéxa:

—Josué Nunnén béchiké ax
ka achtishi uni upi sinaniiu 'én
kaiské 'ikén. Usa 'ain kamina
ain maxkanu min mékén nankin
kati 'ain. *Nankin anétankéxun
kamina sacerdote Eleazar anu
unikaman ismainunbi uantan-
kéxun, ain fiu mééti 'anun kamabi
unin ismainunbi 'inanti 'ain;
20'inankin kamina minmi 'akésa-
ribi okin 'anun kati 'ain, usa 'ain
ka kamabi Israel unikaman an
kakésabiokin ain bana tankin
'ati 'ikén. 21'Ainbi ka Josuénéx

Numeros 27

sacerdote Eleazar anu pain kuanti
'ikén, Josué axa anu kuanké 'ain
ka Eleazarnéx an kakésa 'itanun
Urim kaké fiu anun ain ané fiui
'ébé banati 'ikén. Usakin 'aké-
xuan Josuénén kakéxun ka Israel
unikama anu 'anun kara kaia
akama 'ati 'ikén. 22Usakin 'anuan
Nukén 'Tbun Moisés kakésabiokin
ka 'akéxa. 'Akin ka Josué sacer-
dote Eleazar anu uantakéxun
kamabi unian ax ka 'apu anéké
'iké kixun isnun 'undnmiakéxa.
23Unamikin ka axa 'apu 'inun ain
maxkanu mékén nankin Nukén
'Tbun Moisés kasabiokin 'akéxa.

